
 Բոսնիա և Հերցեգովինայի Դաշնություն գործուղման արդյունքների մասին



1. Անունը, ազգանունը. 
      Աննա Ժամակոչյան

2. Զբաղեցրած պաշտոնը.
ՀՀ աշխատանքի և սոցիալական հարցերի նախարարի տեղակալ

3. Գործուղման վայրը և ժամկետները.
      Բոսնիա և Հերցեգովինայի Դաշնություն, 2024 թ․սեպտեմբերի 2-ից 5-ը

4. Հրավիրող կողմը.
 Բոսնիա և Հերցեգովինայի Դաշնության կառավարություն և «Կաթոլիկ օգնության ծառայություն» մարդասիրական կազմակերպություն (ԿՕԾ)


5. Գործուղման նպատակը.
 Միջկառավարական փորձի փոխանակման այց Բոսնիա և Հերցեգովինայի Դաշնություն (ԲևՀ)՝ շահույթ չհետապնդող սոցիալական բնակապահովման ծրագրերի փորձի ուսումնասիրության նպատակով։


6. Քննարկված թեմաները.
ԲևՀ պաշտոնյաները ներկայացրել են ԿՕԾ-ի հետ համագործակցության արդյունքում բնակարանաշինության, սոցիալական բնակապահովության և դրանց կառավարման ինքնաբավության տանող գործիքները, որոնց շնորհիվ տեղահանված անձանց, փախստականների և սոցիալ-տնտեսական այլ խոցելի խմբերի համար հնարավոր է դառնում անօթևանության հաղթահարման կայուն լուծումներ ստանալ։
Այցի ընթացքում քննարկվել են ԲևՀ–ում սոցիալական բնակարանների մասին երկրի օրենսդրությունը՝ ընթացակարգերը, դիմելու չափանիշները, շահառուների շրջանակները, իրականացման մեխանիզմները և համայնքների դերակատարությունը։ 






7. Հանդիպումները, ելույթները, բարձրացված կամ քննարկված հարցերը.

Սեպտեմբերի 3
· Հանդիպում Բոսնիա և Հերցեգովինայում ԿՕԾ գրասենյակի ղեկավար Սանելա Իմամովիչի և գրասենյակի անձնակազմի հետ,
· Հանդիպում Բոսնիա և Հերցեգովինայի Մարդու իրավունքերի և փախստականների նախարար պարոն Սևլիդ Հուրթիչին, նաև նախարարության ներկայացուցիչներ՝ տիկին Նինա Միսկովիչին, տիկին Ներմինա Գանիբեգովիչին,
· Հանդիպում Ֆեդերալ մակարդակում Տեղահանվածների և փախստականների նախարարության ԵՄ հիմնադրամներում համատեղ և զարգացման ծրագրերի իրականացման վարչության պետ՝ տիկին Ազրա Սմյեկանինի հետ,  Իլիջա քաղաքի համայնքապետի աշխատակիցներ՝ պարոն Բենջամին Մեսաքիի և տիկին Սեյդա Տոպալովիչի հետ։

Սեպտեմբերի 4
· Հանդիպումներ Տուզլայի կանտոնի նախարարի տեղակալ պարոն Էդին Տրգովցևիչի, Տուզլայի քաղաքապետ Զիյադ Լուգավիչի և Տուզլայի բնակապահովության և տեղահանվածների ինտեգրման հարցերով քաղաքապետի օգնական տիկին Ադմիրա Ատիչ-Տուփոկովիչի, քաղաքապետարանի ոլորտային ներկայացուցիչներ Սլեբեդանկա Պրայիչի, Նիհադա Բայրիչի հետ։

Սեպտեմբերի 5․
· Հանդիպում Սերբական Հանրապետության փախստականների և միգրացիայի հարցերով քարտուղարություն ղեկավարի տեղակալ՝ տիկին Դանիյելա Դուբրավաչի հետ, Իստոչնո Նովո Սարաևոյի համայնքապետ պարոն Յովան Կատիչի և վարչության պետ տիկին Վանյա Կապորի հետ։

Հայաստանի պատվիրակությունն այցելել է նաև ԲևՀ-ի Իլիջա, Տուզլա և Իստոչնո Նովո Սարաևո համայնքներում գործող սոցիալական տներ՝ տեղում շահույթ չհետապնդող սոցիալական բնակապահովման ծրագրերի արդյունքներին ծանոթանալու, ինչպես նաև անմիջականորեն շահառուներից մանրամասներին տեղեկանալու նպատակով։



8. Հանդիպման կամ հավաքի ժամանակ ընդունված որոշումները, պայմանավորվածությունները, ստորագրված փաստաթղթերը.

Այցի ընթացքում փաստաթղթեր չեն ստորագրվել, սակայն պայմանավորվածություն է ձեռք բերվել ԲևՀ դրական փորձը և սոցիալական բնակարանային ապահովության հաջողված ինքնաբավ մոդելը պիլոտային ծրագրի միջոցով Հայաստանում փորձարկելու հարցում։ Պլանավորվում է 2024թ․ ընթացքում ԿՕԾ ղեկավար անձնակազմի և մասնագիտական թիմի փոխադարձ այցը Հայաստան, որի ընթացքում ԿՕԾ և ՀՀ ԱՍՀՆ միջև կկնքվի համագործակցության հուշագիր՝ ոչ առևտրային սոցիալական բնակարանային ապահովության ինքնաբավ մոդելը պիլոտային ծրագրի միջոցով Հայաստանում իրականացնելու վերաբերյալ։


9. Առաջարկությունները, դրանց ընթացք տալու վերաբերյալ առաջարկները` եղանակը, ձևը, ժամկետները, պատասխանատուները, ակնկալվող արդյունքները.

Առաջարկում եմ ԿՕԾ ղեկավար անձնակազմի և մասնագիտական թիմի Հայաստան փոխադարձ այցի ընթացքում՝ 2024թ. աշնանը համատեղ դաշտային այցեր կատարել Դիլիջան, Կապան կամ այլ համայնքերում գտնվող շինություններ, որոնք կարող են ընտրվել պիլոտային բնակարանաշինության համար։ Միաժամանակ, առաջարկում եմ նախապես թեմատիկ աշխատանքային խումբ ձևավորել՝ կազմված հետաքրքրված պետական, համայնքային և մասնավոր ՀԿ ներկայացուցիչներից, որոնց հետ համատեղ քննարկումների միջոցով ՀՀ ԱՍՀՆ–ն կառաջնորդի պիլոտային ծրագիրը, և օրենսդրության մեջ համապատասխան փոփոխությունների առաջարկներ կտրվեն։ 


10. Ստորագրությունը, ամսաթիվը:

